
ALGEMENE VRAE EN ANTWOORDE INSAKE DIE IKVK (INDIREKTE KOSTEVERHALINGSKOERS) BELEID
1.WAT IS DIE IKVK?

Dit is die koers (17%) wat vanaf die faktuurbedrag verhaal sal word om die indirekte koste wat verband hou met die derde geldstroom aktiwiteit, te dek. Aangesien die indirekte koste deel vorm van die derde geldstroom-aktiwiteit moet dit van die eksterne kliënt of befondser verhaal word.
2. IS DIE BELEID VAN TOEPASSING OP ALLE DERDE GELDSTROOM-INKOMSTE?

Ja, die IKVK (voorheen bekend as die “toeslag” of “12%-heffing”) word op alle bruto derde geldstroom inkomste toegepas. Bruto derde geldstroom inkomste sluit in dié konteks die volgende in:

•
Navorsingskontrakte en navorsingsverwante kontrakte

•
Diverse navorsing, oftewel navorsing waarvoor daar geen kontrak bestaan nie

•
Konsultasiedienste

•
Borgskappe

•
Alle ander produk- en diensverkope (kortkursusse en konferensies ingesluit)

Die IKVK is van toepassing op alle omgewings binne die Universiteit, akademies sowel as nie-akademies. Dit sluit ook omgewings in wat met die Universiteit verbind word en van die US se dienste gebruik maak.
3. WAT IS VRYGESTEL VAN DIE IKVK?
Hieronder is ŉ lys van inkomste wat wel vrygestel is van die IKVK. Dit is egter belangrik om die IKVK beleid te raadpleeg om die konteks van hierdie vrystellings te verstaan:
· Staatsbefondsing in die vorm van ’n staatsubsidie of ŉ geoormerkte toekenning deur die staat word beskou as eerste geldstroom inkomste en is dus nie aan IKVK onderworpe nie. Alle ander staatsbefondsing is, soos enige ander derde geldstroom inkomste, onderworpe aan die IKVK
· Fondse wat geoormerk is vir gesekondeerde poste 

· Enige merietegebaseerde pryse soos die Oppenheimer-prys 

· Indien ’n ander instansie vir ’n personeellid se reis- en verblyfkoste verantwoordelik is, maar die koste word voorlopig deur die Universiteit gedek totdat ’n terugbetaling gemaak word, is hierdie terugbetaling vrygestel van die IKVK. Indien die reis- en verblyfkoste egter deel uitmaak van ’n navorsingsooreenkoms, sal daardie reis- en verblyfkoste nié vrygestel wees van die IKVK nie

· Bona fide skenkings wat via die Universiteit se skenkingskantoor gemaak word

· Beursinkomste

· Die ledegeld wat sportklubs ontvang

· Drukkersfooie van studente en handboekverkope via die Afdeling Studentegelde
4. MAG EK AANSOEK DOEN VIR VRYSTELLING VAN DIE IKVK?

Die beleid maak wel voorsiening dat daar in uitsonderlike gevalle deur middel van ŉ formele aansoekproses (soos uiteengesit in Bylae B van die IKVK-beleid) vir vrystelling of vermindering van die IKVK aansoek gedoen mag word.  

5. HOEKOM ŉ GEMIDDELDE KOERS?
Die indirekte koste sal van die derde geldstroom inkomste verhaal word deur ŉ gemiddelde koers op die projek te hef. Ons besef dat daar alternatiewe metodes vir die verhaling van indirekte koste is, maar op hierdie stadium is die alternatiewe metodes nie prakties nie (bv. personeel hou tans nie tydstate nie). 
6. WANNEER WORD DIE IKVK GEïMPLEMENTEER?
Die Raad het die IKVK-beleid op 30 September 2013 goedgekeur. Gevolglik is die IKVK-beleid van toepassing vanaf 1 Oktober 2013. Alle derde geldstroom begrotings wat na 1 Oktober 2013 opgestel word, moet voorsiening maak vir die IKVK.
7. EK HET REEDS MY NAVORSINGBEGROTING OP 12% BEREKEN VOOR 1 OKTOBER 2013, WAT NOU?

Slegs die 12% sal van toepassing wees indien jy bewys kan lewer dat die begroting voor 1 Oktober 2013 opgestel was en dat ŉ verwagting by die kliënt geskep is dat die 12%-toeslag op die begroting van toepassing is. Die volgende sal as bewys gesien word: 

(1)
’n Begroting wat deel was van ’n navorsingvoorstel aansoek ingedien voor 1 Oktober 2013

(2)
 ŉ E-pos, gedateer voor 1 0ktober 2013, aan die kliënt vanaf die personeellid waar die begrotingsbedrag aangedui word
8. IS DIE IKVK OP KORTKURSUSBEGROTINGS VIR 2013 VAN TOEPASSING?

Nee, die IKVK is nie op 2013 kortkursusse van toepassing nie. Die IKVK is wel van toepassing op alle 2014 begrotings vir kortkursusse.

9. WAARUIT BESTAAN DIE IKVK? 

1.
Steun en institusionele uitgawes wat deur die eerste en tweede geldstroom inkomste (hoofbegroting) befonds word. Dit sluit onder andere die volgende in: menslike hulpbrondienste, oorhoofse finansiële dienste, informasietegnologie, regsdienste, kommunikasie- en skakelingsdienste, biblioteekdienste, navorsingsondersteuning, versekering (o.a. aanspreeklikheid, bates, transito, maar uitgesluit geboue-versekering), en ondersteuning ten opsigte van die kommersialisering van intellektuele eiendom (IE) 

2.
Die kostes wat deel vorm van die IKVK, maar wat reeds deur die fakulteite/verantwoordelike sentrums gedra word, en van die kliënt/befondser verhaal moet word. Die kostes sluit onder andere die volgende in: fasiliteitsbestuur- en beplanningsdienste, instandhouding van geboue, sekuriteitsdienste, versekering van geboue, en koste van munisipale dienste (bv. water, elektrisiteit, eiendomsbelasting, ens.)

3.
Die steunkostes van die Vise-Rektor (Navorsing en Innovasie) wat deel vorm van die IKVK en wat direk tot bevordering van die derde geldstroom inkomste investeer is
Vir meer inligting oor die toedeling, raadpleeg die IKVK-beleid.

10. WAT IS DIE FAKULTEITSHEFFING?

Kontraknavorsing wat geen of ŉ gebrekkige akademiese uitset lewer, mag swaarder belas word d.m.v. ŉ addisionele 5% fakulteitsheffing (op ŉ glyskaal, op diskresie van die dekaan) om kontraknavorsing wat goeie akademiese uitsette lewer, aan te moedig.
11. HOE BEREKEN EK DIE INDIREKTE KOSTE OP MY BEGROTING?

Daar is basies twee maniere om die indirekte koste op ŉ begroting uit te werk. Dit hang af of jy die inkomste of die koste as basis van jou berekening gebruik. 
17% op omset (faktuurbedrag)

Die US hef 17% op omset om indirekte koste te verhaal. Gestel ŉ kliënt betaal die US R100 000 (BTW uitgesluit). Die US sal dan onmiddellik 17% van die R100 000 (die faktuurbedrag) aftrek om die indirekte koste te verhaal. Die indirekte koste van die projek beloop dus R17 000 (R100 000 x 17% = R17 000). Dit beteken die navorser/personeellid het R83 000 oor in sy/haar kostepunt om kostes te dek (direkte koste).
20.5% op direkte koste

Indien jy die R17 000 indirekte koste as ŉ % uitdruk van die direkte koste (R83 000) dan kry jy 20.5% (R17 000/R83 000), wat die IKVK is wat gehef word op direkte koste.
Direkte koste (R83 000) + indirekte koste (R17 000) = faktuurbedrag (R100 000)
R100 000 – word inbetaal by US

R17 000 – 17% IKVK op omset – die US verhaal hierdie bedrag vir indirekte koste
R83 000  – Fondse oor in kostepunt om direkte koste te dek

Indien ŉ kliënt jou vra hoeveel die aktiwiteit gaan kos moet jy die begroting van voor af opstel. Jy gaan dus die indirekte koste komponent op die direkte koste moet uitwerk. Jy moet dan die direkte koste vermenigvuldig met 20.5% om die indirekte koste komponent te kry. Indien jy die direkte koste slegs met 17% vermenigvuldig, gaan jy te min vir indirekte koste begroot (R14 110 = R83 000 x 17%) wat beteken dat jy nie voldoende fondse in jou kostepunt gaan oorhê nie.
12. DIT IS DIE EERSTE KEER WAT EK VAN DIE IKVK HOOR, WAS DAAR GEKONSULTEER?

Ja, die IKVK is wyd gekonsulteer. Verwys asb. na onderstaande tydslyn vir die konsultasieproses wat die IKVK gevolg het:

	KONSULTASIEPROSES GEVOLG

	Komitee
	Vergadering

	Institusionele Beplanningsforum (IBF) voorlegging
	24 Februarie 2012

	Ondersoek alternatiewe voorstelle vir berekening van indirekte koste (werkswinkel met Prof Schoonwinkel)
	22 Mei 2012

	Finansieskomitee 

(Veranderinge aan die Volkoste Beleid op Navorsingkontrakte en aan die voorstel van konsultasiespan)
	23 November 2012

	RBS 

(Keur volkoste beleidsveranderinge goed asook die saamstel van ŉ konsultasiespan wat die metode van indirekte kosteverhaling op derde geldstroom inkomste verder ondersoek)
	27 November 2012

	Konsultasiespan 

(Bestaande uit verteenwoordigers van ANO, Finansies, InnovUS en Vise-dekane: Navorsing)
	6 Desember 2012

	Konsultasiespan
	12 Desember 2012

	Konsultasiespan
	7 Februarie 2013

	Konsultasiespan
	28 Februarie 2013

	RBS (Konsultasiespan se voorstel word goedgekeur)
	12 Maart 2013


	IKVK BELEID TYDSLYN

	Komitee
	Vergadering

	Finansieskomitee 
	17 April 2013

	RBS
	7 Mei 2013

	NK (Navorsingskomitee)
	27 Mei 2013

	Uitvoerende Komitee Institusionele Forum UK(IF)
	22 Julie 2013

	Institusionele Forum (IF)
	1 Augustus 2013

	UK(S) (Uitvoerende Komitee Senaat) 
	20 Augustus 2013

	Senaat
	30 Augustus 2013

	Raad
	 30 September 2013


	KOMMUNIKASIE VIR BEKENDSTELLING VAN EN INSETTE VIR IKVK 

	Gesprekke met Dekane en Fakulteite
	Maart tot Mei 2013

	Dekaan: Ingenieurswese (slegs e-pos korrespondensie)
	18 Maart 2013

	Dekaan: Regsgeleerdheid
	25 Maart 2013

	Dekaan: Natuurwetenskappe
	26 Maart 2013

	Dekaan: Teologie
	27 Maart 2013

	Dekaan: Ekonomiese en Bestuurswetenskappe
	27 Maart 2013

	Dekaan: AgriWetenskappe
	28 Maart 2013

	Dekaan: Opvoedkunde
	28 Maart 2013

	Dekaan: Lettere en Sosiale Wetenskappe
	3 April 2013

	Dekaan: Geneeskunde en Gesondheidswetenskappe
	12 April 2013

	Dekaan: Krygskunde (nie nodig vir aanbieding by hierdie Fakulteit)
	 16 April 2013

	

	Gesprekke met Fakulteite
	

	Aanbieding by Fakulteit: Teologie
	30 April 2013

	Aanbieding by Fakulteit: Geneeskunde en Gesondheidswetenskappe 
	13 Mei 2013

	Aanbieding by Fakulteit: AgriWetenskappe
	15 Mei 2013 (15:00 – 15:30)

	Aanbieding by Fakulteit: Lettere en Sosiale Wetenskappe
	15 Mei 2013 (15:34 – 16:15)

	Aanbieding by Fakulteit: Natuurwetenskappe
	16 Mei 2013

	Aanbieding by Fakulteit: Regsgeleerdheid
	17 Mei 2013 (10:30 – 11:00)

	Aanbieding by Fakulteit: Ingenieurswese
	17 Mei 2013 (12:00-12:30)

	Aanbieding by Fakulteit: Ekonomiese en Bestuurswetenskappe
	17 Mei 2013 (14:00-14:30)

	Aanbieding by Fakulteit: Opvoedkunde  
	17 Mei 2013 (15:00-15:30)

	Publieke forum in Bib Ouditorium
	21 Mei 2013

	Publieke forum in Bib Ouditorium
	23 Mei 2013

	Publieke forum by Tygerberg
	30 Mei 2013

	Aanbieding by die Algemene Bestuurdersvergadering
	13 Mei 2013

	E-pos gestuur aan Algemene Bestuurslede rakende die terugvoer van die IKVK-proses gevolg



	31 Augustus 2013

	Kommunikasie aan die Algemene Bestuurslede rakende die IKVK implementeringsdatum van 1 Oktober 2013
	5 September 2013

